
				ఈ పుట అచ్చుదిద్దబడ్డది



		
చిదుమంగా వేడుకపె

ల్లిద మొదవెడుదెందులూరిలింగటగురునిన్.

	ఆ.	
అనుచు నెల్లవేల్పులను గొల్చి మును కబ్బ

ములను గన్నగాళకులను దలఁచి

గురుని బత్తి నెంచి కోరి యచ్చతెనుంగుఁ

గబ్బమే నొనర్పఁ గడఁగుతఱిని.

కవిస్వప్నవృత్తాంతము

	సీ.	
ఏవేల్పు గుదెతాల్పుతీవంచమోముల

            తులువల బలుక్రొవ్వు దొలఁగ మీటె

నేసామి సామేన నేప్రొద్దు వలిగట్టు

            దొరపట్టి నర్మిలితోడఁ బూనె

నేఱేఁడు పనిమీఱ నీరేడుజగములఁ

            బ్రోడయై యనయంబుఁ బ్రోవ నోపె

నేరాయఁ డెనలేనిగారాపుటూడెంపు

            జడదారులకు ముత్తి వడి నొసంగె



	 





	తే.	
మన్ను గేస్తుఁడు నగ్గియు మిన్ను నీరుఁ

బ్రొద్దు నెల గాడ్పు లెవ్వానిరూపులయ్యె

నట్టి తెలిగట్టుమన్కిప ట్టైనదిట్ట

యొరపు రాణింపఁ గలలోన నొక్కనాఁడు.

	సీ.	
పసిదిండిమెకపురక్కసితోలు మొలఁ జుట్టి

            కేల మ మ్మొనవాలు గీలుకొలిపి

చిన్న వెన్నెలఱేని సికపువ్వుగాఁ బూని

            పెనుచంక నొకజింకపిల్ల నిఱికి

